






Рахьдалаб х1ат1икьги лъун, 

Къват1улаб къвалакьги 

ккун,

Гьеле гьедин хвела мац1 , 

хадубго маданият,

Умумуца куцараб, улбуцаги 

ц1унараб,

Ц1ан бахъила кодоса, 

катица мохмох г1адин.



Малъе, улбул, нужеца,малъе нилъер 

рахьдал мац1. 

Малъе , кини к1ибик1ун,куч1дул къаданир 

ах1ун,

Малъе, кванил ниг1матал кваналагоги абун.

Малъе, х1аял х1алаго, расанк1абигун  

рик1к1ун.

Кин бугониги малъе, к1очон тезе биччаге.

Гьоц1о г1адин гьуинго ургьиб гьуинлъизе 

те,

Маг1арулалъ к1алъанин къадру- къимат 

хвеларин. 












